Nafarroako Parlamentuko Mahaiak, 2014ko maiatzaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bildu-Nafarroa eta Aralar-Nafarroa Bai parlamentu-taldeek aurkezturiko mozioa, zeinaren bidez Osasun Departamentua premiatzen baita errehabilitazio zerbitzu berrirako obrak egin ditzan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osasun Batzordean izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2014ko maiatzaren 19an

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek, Legebiltzarreko Erregelamenduko 197. artikuluan eta hurrengoetan xedatuaren babesean, ondoko mozioa aurkeztu du, Osasun Batzordean eztabaidatu eta bozkatzeko:

Nafarroako A Ospitaleguneko –Nafarroako Ospitalea izandakoa– errehabilitazio zerbitzuko langileek (fisioterapeutak, erizaintzako laguntzaileak, zeladoreak, administrari laguntzaileak eta errehabilitazioko sendagileak) 2011ko ekainera arte zerbitzua emateko zeuzkaten espazioen artean zeuden gimnasio bat, hidroterapiako eremu bat, aldagelak, elektroterapiako eremu bat... 

2011ko ekainean, zerbitzu-gunea itxi egin zen, Larrialdietako eraikin berria eta Nafarroako B Ospitalegunea –Bideko Ama Birjina Ospitalea izandakoa– lotzeko tunela egiteko obra zela-eta.

Langileak Ospitaleguneko beste zentro batzuetan hasi ziren lan egiten: Ubarmin Klinika, Bideko Ama Birjina Ospitalea, San Martín eta Oliveto Kondea kontsultategiak... eta profesional batzuk Nafarroako Ospitalean gelditu ziren ospitaleratutako gaixoak artatzeko, giza baldintza eta baldintza material ezin okerragoetan, baina.

Gaur egun, Nafarroako A Ospitaleguneko errehabilitazioko gimnasio berriko obrak abian daude. Gimnasioa txikiegia izanen da –70 metro koadro inguruko azalera izanen du–, eta ospitaleratutako gaixoek bakarrik jaso ahal izanen dute bertan tratamendua.

Ez dauka inongo zentzurik ondo funtzionatzen zuen zerbitzu bat, behin-behinekoz eta zerbitzuarekin zerikusirik ez daukaten arrazoiengatik itxi zena printzipioz, lehengo baldintza beretan ez berrezartzeak; are gehiago kontuan hartuta kaltea txikiagoa izanen litzatekeela gaixoentzat eta itxarote-zerrendak arinduko liratekeela.

Horregatik guztiagatik, behean sinatzen dugun parlamentu-taldeok ondoko erabaki proposamena aurkeztu dugu:

Nafarroako Parlamentuak Nafarroako Gobernuko Osasun Departamentuari eskatzen dio errehabilitazio-zerbitzu berriko obrak egin ditzan, zerbitzu eman ahal izateko, itxi aurreko baldintza beretan, gutxienez ere, horretarako beharrezkoak diren espazio guztiak prestatuta, eta ez soilik gimnasioa.

Iruñean, 2014ko maiatzaren 13an

Foru parlamentariak: Bikendi Barea Aiestaran eta Asun Fernández de Garaialde

